
Abstrak 

PERHUBUNGAN ANTARA PERLAKSANAAN SUMBER MANUSIA 
(PEMILlHAN DAN PENGAMBILAN, PROGRAM LATIHAN, PAMPASAN 

DAN FAEDAH) TERHADAP KOMITMEN ORGANISASI. 

Suhaila 8t Sho'ad @ Saad 

Kajian ini bertujuan untuk mengenalpasti hubungan antara pelaksanaan sumber 
manusia seperti pemilihan dan pengambilan, program latihan serta pampasan dan 
faedah terhadap komitmen organisasi di Pustaka Negeri Sarawak. Sampel yang 
digunakan adalah seramai 55 orang yang terdiri daripada pekeIja bawahan, 
pertengahan dan atasan. Instrumen utama kajian ini menggunakan borang soal 
selidik yang terbahagi kepada beberapa bahagian. Data yang diperolehi dianalisis 
mengguna SPSS versi 15.0 (Statistic Package of Social Science) bagi menentukan 
keputusan kajian. Lanjutan untuk meneruskan kajian, ujian faktor dan ujian kesahan 
data telah dijalankan terhadap borang soal selidik yang mengandungi 25 soalan. 
Hasil dapatan mendapati faktor demografi tidak mempengaruhi komitmen 
organisasi. Manakala, ujian Pearson membuktikan kesemua faktor pelaksanaan 
sumber manusia yang dinyatakan diatas mempunyai hubungan signifikan terhadap 
komitmen organisasi. Komitmen terhadap organisasi merupakan komponen penting 
bagi meningkatkan prestasi pekeIja, kepuasan bekeIja, mengekalkan keahlian, 
menjana semangat bagi pekeIja mencapai matlamat organisasi dan meningkatkan 
keuntungan organisasi. Keputusan kajian ini dapat menjadi rujukan kepada 
organisasi agar memberi anjakan positif terhadap pelaksanaan pengurusan sumber 
manusia yang menjadi nadi utama organisasi untuk berdaya saing diera globalisasi 
ini. Penekanan aktiviti pengurusan sumber manusia terutama pampasan dan faedah, 
program latihan serta pemilihan dan pengambilan pekeIj a mesti dilaksanakan bagi 
melonjakkan rasa berkomitmen para pekeIja. 

Abtract 

RELATIONSHIP BETWEEN HUMAN RESOURCE PRACTICES 
(SELECTION AND RECRUITMEN, TRAINING PROGRAM, BENEFITAND 

COMPENSATION) TOWARDS ORGANIZATIONAL COMITMENT. 

Suhaila Bt Sho 'ad @ Saad 

The purpose of this research is to identify relationship between human resource 
practices such as selection and recruitment, training program, benefit and 
compensation towards organizational commitment in Pustaka Negeri Sarawak. The 
samples ofresearch are 55 respondents which from various occupational statuses, 
officers. middle staffs and support staffs. The questionnaire that has been divided to 
several sections was used as main research instrument. The data gathered has been 
analyzed using SPSS 15.0 version (Statistic Package ofSocial Science). Able to use 
for fUrther analysis, the factor analysis test and reliability test had been run for each 
section contained 25 questions. The result found that no relation between 
demographic factors with organizational commitment. Otherwise, Pearson analysis 
proves that all human resource practices has significant relation with 
organizational commitment. Organizational commitment is the importance 
component for boost employee 's performance, job satisfaction, loyalty to company, 
generate desire for achieve organization target and increase profit. The research 
result can be reference for organization to give positive shift towards human 
resource management practices that being heart of organization to become 
competitive in globalization era. Highlighting in human resource practices activities 
especially benefit and compensation, training program also selection and 
recruitment must to implement for boost commitment feeling among employees. 

BABt 

PENGENALAN 

1.0 Pendahuluan 

Pengurusan sumber manusia di dalam organisasi merupakan aktiviti penting bagi 

mengurus aset tidak ternilai iaitu pekeIja. Pengurusan yang efektif dan terancang 

dapat meningkatkan keuntungan organisasi dan prestasi pekeIja. Pelaksanaan ini 

merangkumi pelbagai aktiviti seperti merancang, pemilih dan mengambil pekeIja 

yang sesuai, pengorganisasian, menjalankan program latihan, mengurus penilaian 

prestasi, pemberian pampasan dan faedah serta perkara berkaitan sumber manusia 

yang lain. 

Setiap organisasi semestinya menginginkan para pekeIjanya memberikan komitmen 

sepenuhnya dan mampu memperi pulangan setanding dengan gaji yang ditawarkan. 

Organisasi perlu menyedari bahawa pelaksanaan pengurusan sumber manusia dapat 

memberi kesan terhadap komitmen pekeIja. Komitmen terhadap organisasi merujuk 

kepada tahap kesetian dan iltizam pekeIja kepada organisasi (Ab. Aziz, 2003). 

Komitmen juga merupakan komponen penting yang dapat memberi kepuasan 

bekeIja dan galakan kepada pekeIja untuk mencapai matlamat organisasi (Reicher, 

1985). Kajian berkaitan komitmen terhadap organisasi telah banyak dijalankan 

kerana dipercayai memberi kesan terhadap prestasi organisasi (Jack Fiorito et . ai, 

2007). 

Terdapat kajian lepas mengkaji mengenai konsep pengurusan sumber manusia dapat 

memberi kesan terhadap komitment terhadap organisasi ( Dalaney & Huselind, 

1996). Berdasarkan kajian tersebut beberapa fungsi pengurusan sumber manusia 

dikaji seperti pasaran keIja dalaman, pemilihan pekerja, program latihan, faedah, 

penglibatan pekerja, pemberian insentif, tekanan kesatuan sekerja, pampasan dan 

mengurangan pekexja (Jack Fiorito et. ai, 2007). 

Lantaran itu, kajian ini penting kerana perlaksanaan pengurusan sumber manusia 

dan karekter organisasi dilihat dapat memberi kesan terhadap peningkatan komitmen 

(Guest, 1992). 

1.1 Latar Belakang Kajian 

Pengurusan sumber manusia wujud di setiap organisasi dan penting bagi 

memastikan kelancaran setiap aktiviti organisasi yang dijalankan. Malah, 

pengurusan sumber manusia juga bertanggungjawab umtuk memastikan pekerja 

berkomitmen menjalankan tugas. Hal ini berikutan pekerja yang berkomitmen akan 

sanggup bekexja bersungguh-sungguh, lebih kreatif dan inovatif bagi memastikan 

organisasi tersebut sentiasa meningkat dan mempunyai daya saing (Katz & Kahn, 

1986). 

Komitmen terhadap organisasi juga dapat mengurangkan niat untuk berhenti dan 

usaha pekerjanya mencari pekexjaan diorganisasi lain (Quasles, 1994). Berikutan 

itu, ia dapat memberi keuntungan kepada organisasi dalam pelbagai bentuk malah 

berkait rapat dengan pengurusan sumber manusia seperti pengekalan keahlian 

pekexja. Mengekalkan pekexja untuk terus berkhidmat adalah penting bagi mengelak 

kerugian terhadap pelaburan di dalam program latihan, kos pengambilan pekerja 

baru dan kehilangan pekerja yang perpengalaman di organisasi tersebut. 

Maka, komitmen terhadap organisasi penting kerana ia merupakan faktor bagi 

meningkatkan prestasi kexja, mengurangkan kadar pemberhentian kerja, meningkat 

penglibatan pekerja dan interaksi dengan pelanggan. Selain itu juga dapat 

meningkatkan produktiviti organisasi apabila pekerja bekerja dengan puas hati 

(Williams & Hazer, 1986) dan memotivasikan pekerja untuk hadir ke tempat kerja 

(Burton et. aI, 2002). 

1.2 Penyataan Masalah. 

Bidang perpustakaan merupakan pekerjaan yang melibatkan pengurusan bahan 

ilmiah menyeluruh. Bahan ilmiah ini tidak hanya berkaitan bahan cetakan, malah 

bahan media eletronik juga disertakan. Para pekerja perpustakaan menawarkan 

perkhidmatan mereka bagi memenuhi permintaan menuntut ilmu daripada 

masyarakat setempat. Imej yang ditonjolkan mereka adalah mesra pelanggan, cekap 

dan memberi servis berkualiti bagi memartabatkan gedung ilmu. Bagi mendapatkan 

perkhidmatan yang memuaskan, komitmen amat diperlukan dalam setiap para 

pekerjanya. 

Pekerja yang berkomitmen akan sanggup bekerja bersungguh-sungguh dan lebih 

kreatif dan inovatif bagi memastikan organisasi tersebut sentiasa meningkat dan 

mempunyai daya saing (Katz & Kahn, 1986) dan dapat berinteraksi dengan 

pelanggan (Allen et. aI, 2003). Beberapa kajian berkaitan komitmen organisasi 

mendapati komponen tersebut penting bagi meningkatkan kehadiran ke temp at kerja 

dan juga mengurangkan niat untuk berhenti dikalangan pekerja (Mathieu & Zajac, 

1990). 

Namun kajian tentang pelaksanaan pengurusan sumber manusia dan komitmen 

organisasi sukar didapati lebih-Iebih lagi dibidang perpustakaan. Kebanyakan kajian 

ditumpukan diorganisasi teknologi maklumat (Pare,Tremblay & Lalonde, 2001), 

institusi kewangan (Huselid M.A, 1995), dan institusi pendidikan tinggi dan kolej 

(Colbert A. & I-W. Kwon, 2000). Bidang perpustakaan kurang diberi perhatian 

kemungkinannya berikutan bidangnya tidak berteraskan keuntungan. 

3 �


